
Biribilgune berribat
ezarriko dute San
Frantzisko ibiltokian

Aurtengo asfaltatze kanpainaren barruan, uda ondoren,
San Frantzisko pasealekuaren eta Pedro Tolosa kalearen
arteko bidegurutzea biribilgune bilakatuko du udalak

Josu Artutxa Dorronsoro

San Frantzisko pasealekuaren
eta Pedro Tolosa kalearen arteko
bidegurutzean, semaforoen or-
dez, biribilgune bat jarriko du
udalak, behin betirako. «Larra-
mendiko biribilgune berriak
izandako erantzun ona ikusita,
irtenbide bat diseinatu da, oi-
nezkoen ibilbideak, bidegorriak
etaibilgailuen zirkulaziorako
galtzadak barne hartzen ditue-
na». 2021erako aurreikusitako
asfaltatze lanen barruan egingo
da obra, eta azken plenoan kre-
ditu aldaketa bat onartu zen lan
hauetarako.

Aldaketa honek, inguru horre-
tako bizi kalitatea «<nabarmen
hobetzea» espero du udalak.
«Besteak beste, geldirik dauden
ibilgailuen kopurua murriztea-
ren ondorioz, emisioak murriz-
tuko dira, bide-segurtasuna ho-
betuko da eta zaratak gutxituko
dira», adierazi dute. Gaur egun,
San Frantzisko pasealekuak eta
Alliri auzotik datorren bideak bi
errei dituzte, eta biribilgunea
egindakoan, bakarra izango
dute. «Obra hasieratik kenduko
dirabi errei horiek, eta ondorioz,
espaloia eta bidegorriak zabal-
tzeko erabiliko da beste erreia-
ren azalera».

Datozen asteetan proiektua
onartu eta obren lizitazioa abian
jartzea aurreikusten du udalak,
uda ondoren lanak hasi, eta ur-
tea amaitu baino lehen amaitze-
ko helburuarekin. «Obrek iraun
bitartean, ez da aurreikusten San
Frantzisko pasealekuan trafikoa
erabat etetea; baliteke puntualki
beste ibilbide batetik bideratu
behar izatea». Horrez gain, obra

IRAGARKI LABURRAK

Zure iragarki laburra argitaratzeko
deitu 943 65 56 95 zenbakira, idatzi

ataria@ataria.eus helbidera edo
pasa ATARIA-ko bulegotik.

Iragarki guztiak iragarkilaburrak.eus-en

Goian, bidegurutzearenirudia; behean, biribilgunearen planoa. TOLOSAKO UDALA

amaitu arte semaforoak martxan
mantenduko dira. «Litekeena da
denbora horretan auto-ilarak
handitzea eta ordu puntetan
ibilgailuek semaforoetan zain
egon behar izatea».
Mugikortasun Plan Berria
kontuan izanik egingo dituzte
asfaltatze lanak; orain arteko as-
faltatze-kanpainen planteamen-
du beraizango dute. «Bide zo-
ruak birgaituko dira, aurrez zeu-
den ibilbideak mantenduz eta,
asfaltatzea amaitutakoan, bide-
marraberriakjarriz. Modu hone-

tara, egun egokitzat jotzen ez di-
ren hainbat gune egonkortzen
direla ikusita, 2021eko asfaltatze
lanek, bide-zoruak birgaitzeaz
gain, bideen konponbideak be-
rriz diseinatzea du helburu, Mu-
gikortasun Plan Berrian ezarrita-
ko irizpideei jarraituz».

Aurtengo asfaltatze lanei da-
gokienez, San Frantziskon ez
ezik, beste eremu batzuetan ere
jardutea aurreikusten du udalak,
hala nola, Usabalgo industrial-
dean eta Monteskue auzoko gel-
tokietako bidean.

Tolosako Udalak

dirulaguntza
deialdibateratua
jarridu martxan

Hainbat arlotako herritar eta taldeak
babestuko ditu; bestetik, uztailaren
27ra arte eskatu daitezke ostalaritza
eta turismoa suspertzeko laguntzak

J. Artutxa Dorronsoro

Legealdi Planean jaso zuen beza-
la, hainbat arlotarako diru la-
guntza deialdi bateratua landu
du Tolosako Udalak. «Udal go-
bernuarentzat garrantzia bere-
zia duen eta estrategikoa den
ekintza bat da hau, herritar, tal-
de eta eragile askorengan eragi-
na duena. Horiek egiten duten
lana ezinbestekoa baita herriak
duen jarduera aurrera eraman
eta mantentzeko», adierazi dute
udaletik. Zehazki, kultura, gaz-
teria, berdintasuna, euskara, Ki-
rola, gizarte zerbitzuak eta en-
presen lehiakortasuna arloeta-
koak dira diru laguntzak.

Aurten, lehen aldiz argitaratu
dira diru laguntza guztiak bate-
ra. Deialdi honek bi helburu di-
tuela azaldu dute: Herritarrei
diru laguntza bat eskatzeko pro-
zesua erraztea eta, herritarrei ka-
litatezko zerbitzua emateko, bar-
ne kudeaketa eraginkorragoa
izatea. «Herritarren arloan, bar-
ne lanketa sakona egin da, gaia
modu bateratuan, zeharkakota-
sunez eta ikuspegi orokor batetik
landuz, eskabideetan erraztasu-
nak emateko helburuarekin».
Horretarako, irizpideak batera-
tu, eta diru laguntzen fitxak eta
herritarren eskura jartzeko ere-
duak sortu ditu udalak.

Diru laguntzen informazio
guztia (araudia, helburuak, bal-
dintzak, kopuruak...) jasotzeko,
atal bat sortu da udalaren web-
gunean (Tolosa.eus). Gidabatere
sortu du udalak, diru laguntzak
nola eskatu eta hauen justifika-
zioa non eta nola egin modu
ulergarrian herritarrei helarazte-
ko. Informazio gehiagorako edo
izapide elektronikoak egiteko la-
guntza jasotzeko, KZgunera joan
edo 943 654 466 telefonora deitu
dezakete interesa duten herritar
nahiz taldeek.

200.000 MILA EURO,
OSTALARITZA ETATURISMORA
Bestetik, herriko hiri ekonomia
babestu eta indartzeko neurriak
hartzen jarraitzen du udalak,
COVID-19ak gehien kaltetu di-
tuen sektoreak biziberritzeko
helburuarekin, tartean, ostalari-
tza eta turismoa. Hain justu, ho-
riei bideratutako diru laguntza
zuzenak emango ditu udalak.
«Koronabirusak eragindako kri-
siaren ondorioei aurre egitea da
asmoa. Horrez gain, jarduera
ekonomikoa biziberritzea, en-
plegua sustatzea eta lehiakorta-
suna mantentzea dira helbu-
ruak», esan dute udaletik.

Tolosako Udalak 200.000
euro bideratuko diru laguntza
hauetara. Deialdian zehaztutako
baldintzak betez gero, 1.000 eu-
roko diru laguntza zuzena
emango zaie ostalaritza estable-
zimendu guztiei, itxieragatik.
Lau mahai baino gutxiago dituz-
ten establezimenduek, berriz,
2.000 euroko laguntza gehiga-
rriajasoko dute. Turismo jardue-
ren kasuan, 3.000 euroko lagun-
tza emango zaie sektoreko en-
presei.

Gauzak horrela, Tolosan koka-
tutako taberna, jatetxe, sagardo-
tegi, ostatu turistiko (hotel, ne-
kazaritza-turismoko establezi-
mendu edota apartamentu
turistiko) etabidaia agentzietako
titularrek eskatu ditzakete la-
guntzak, uztailaren 27a baino le-
hen. UDATEren bulegoetan (he-
rritarren arreta zerbitzuan) aur-
keztu daitezke eskaerak; bestela,
telematikoki egin daiteke. Inte-
resa dutenek, Tolosa.eus webgu-
neko diru laguntzen atalean,
udaleko merkataritza sailera dei-
tuz (943 697 521) edo merkatari-
tza@tolosa.eus helbidera mezu
bat bidaliz eskuratu dezakete la-
guntzen inguruko informazio
zehatzagoa.

Bonu Berdea
grograma abiarazidu
tani elkarteak

30 familiak eta euren seme-alabek barazki eta frutak jasotzea
da helburua, elikadura orekatuago eta osasungarriagoa
izan dezaten; lau saltokitan jaso ahalko dituzte

Erredakzioa Tolosa

Zutani elkarteak Bonu Berdea
izeneko proiektuaren berri eman
du. Gaur egun egoera ahulean,
pobrezian eta gizarte-bazterketa-
ko arriskuan dauden 600 pertso-
nari ematen diete laguntza, baina
oro har, lekaleak, arroza eta pasta
banatzen dizkiete. «Produktu
freskoak (fruta eta barazkiak),
arrazoi ekonomikoak medio, fa-
milia horien dietatik kanpo dau-
de».

Horiek horrela, Zutani elkarte-
ak esan du herriko haur askoren
nutrizio egoerari aurre egiteko as-
moz abiarazi duela proiektua.
Produktu freskoak egoera zaurga-
rrian dauden 30 familiako kideen
artean banatuko dituzte, horien
artean 63 haur daudelarik. Pro-
duktu horiek lortzeko hitzarme-
na sinatu dute herriko lau denda-
rekin (Goikoetxea, Soronea, Eko-
tolosa eta Super Eko). Programak
6 hilabete iraungo du eta hilean
lau otar jasoko dituzte.

Erabiltzaileek dendetan bertan
jaso ahal izango dituzte otarrak,
Bonu Berdea aurkeztuta eta ho-
rrekin batera Elikadura Osasun-
tsu eta Orekatuaren inguruko for-
mazio tailerra jasoko dute GuKi
ekogunean. Zutani elkarteak
esan du programa garatzeko To-
losako Udalaren laguntza jaso
duela.

30 familiaren eta beraien hau-

\ "’"Ol‘.OflOn jarrita

__7Urola Kostako
“eta Goierriko

“Hitzetan DOAN

Zutani elkarteak hainbat ekitaldi antolatzen ditu, tartean Pintxo Solidarioa. IG.L.

rren elikadura osasuntsuagoa eta
orekatuagoa izaten laguntzea da
programaren helburua, eta baita
«familiekiko elkar harremana eta
elkarbizitza indartu eta gizartera-
tze prozesua bultzatzea» ere. El-
karteak gogoratu du era berean,
Agenda 2030 ekimeneko helbu-
ruak partekatzen dituztela, hau
da, besteak beste «garapen jasan-
garria, zero gosea, pertsona guz-
tiei elikagaiak eskuratzen lagun-
tzea, elikadura desegokia ezaba-
tzea eta nekazaritza jasangarria
sustatzea.

IURREAMENDIKO EKIMENA

Bonu Berdearen proiektuarekin
batera, Iurreamendiko Baratze
Parkearekin elkarlana sustatuko
du Zutani elkarteak, jada martxan
dagoen ekimenari jarraipena
emanez. Horren harira, Iurrea-
mendiko Baratze Parkeko erabil-
tzaileek, 80 baratza, 80 kg lagun-
tza kanpainaren barruan, elika-

gai freskoak emango dituzte. Ho-
rretarako kutxa bat jarri dute par-
keko etxolan, eta bertan utzi ahal
izango dituzte elikagaiak. Bestal-
de, Zutanik, Laskorain Ikastolak
eta Auzolanean Tolosa taldeak
duten lur eremuetako uzta elkar-
teraeramaten jarraituko dute, on-
doren erabiltzaileen artean bana-
tzeko.

Tokiko merkataritzaren eta
ekoizleen parte hartze zuzenaren
bidez, herritarren protagonismoa
berreskuratu nahi dutela esan
dute elkarteko kideek, «ahalik eta
pertsona gehien inplikatuz, eta
elkartasunezko keinu txikien bi-
dez, udalerriko biztanle ahulenen
arazoak duintasunez konpontzen
lagun dezaten».

Izan ere, elkarteko helburua da
udalerriko saltokien artean sare
solidario bat osatzea, Tolosako
100 familiak gutxienez elikadura
orekatuago eta osasuntsuago bat
eskura izan dezaten.

Eskelak orain merkeago!
TXIKIA (82mm X 64mm): 110€ ® Harpidedunentzat 55 €
HANDIA (124mm X 64mm): 160 € * Harpidedunentzat 80 €
ESKERTZA (38mm X 64mm): 60 € * Harpidedunentzat 30 €

bez barne

ESKELAK -« ataria@ataria.eus * Tel.: 943-65 56 95

Astelehenetik asteazkenera 18:30ak arte hartzen ditugu * Ostegunetan 11:30ak arte hartzen ditugu

Gazte Asteburua,
bihar hasieta
iganderaarte, Ibarran

Pandemiak bigarrengoz izango du eragin
zuzena Gazte Festetan; aurten asteburuko
ekitaldiak egitera mugatuko dira

Erredakzioa lbarra

Bihartik igandera bitarte osatu
dute egitaraua Ibarrako Gazte
Asanbladako kideek. Ekitaldi
desberdinak antolatu dituzte,
aire librean egiteko. Esan dute
uneoro segurtasun irizpideak
bermatuko direla eta edukiera
mugatua izango dela jarduere-
tan.

Larunbatean 3x3 futbol saio
batekin hasiko dute eguna eta
gaur da bertan izena emateko
azken eguna. Zerrendak Goxobi
dendan eta Zubiaurre tabernan
daude. Arratsaldean gazte jola-
sak egingo dituzte eta horietan
parte hartzeko ere aurrez eman
behar da izena. Zerrendak Atari
eta Zubiaurre tabernetan jarri
dituzte.

EGITARAUA

18:00. Dantza emanaldia Alurr dan-
tzataldearen eskutik, plazan.
20:00. Kontzertuaplazan:
Bassagain.

10:30. 3x3 futbol saioa, San Inazioko
futbol zelaian. LH3tik DBH2koei zu-
zenduta.

17:30. Gazte jolasak, plazan.

22:00. Kontzertua, plazan:

Herdoil.

14:00. Bertso saioa, Uzturpeikas-
tolan. Aitor Tatiegi, Aroa Arrizubieta
etaBittor Altube. Ondoren, bingoa.
18:30. Kontzertua, ikastolan:
Katarsia.

POSITIBO BAKARRA

Osasun sailak emandako datuen
arabera, 7.236 test diagnostiko
egin zituzten atzo, eta horieta-
tik, 146 (%2,0) positiboak izan zi-
ren. Gipuzkoan, 35 atzeman zi-
tuzten, tartean, bakarra
Tolosaldean, Baliarrainen ze-
hazki. Osasun eremuei dagokie-
nez, Alegiakoa (44) berdean
dago, Tolosakoa (211) eta Villa-
bonakoa (112) horian eta Ibarra-
koa (420) gorrian.

"Pausoka, adinak ez
duinporta' ekimena
berriro martxan

ZIZURKIL /7 Pandemiaren eragi-
nez etenaldia egin ostean, berri-
ro hasiko dira adinekoak Zizur-
kildik Asteasurako bidegorrian
zehar ibilbidea egiten. Hiru dis-
tantzia proposatu dituzte:
Burrusti baserriraino, Martxe-
taundi baserriraino eta Asteasu-
raino. Lehenengo irteera ekaina-
ren 25ean izango da eta
10:00etan abiatuko dira Joxe
Arregi plazatik.

“TATT”

- Goian Bego -

Beti barrez, betijolasten
horrela egongo zara
gure bihotzean
berriro ikusi arte.

Ibarrako Udaleko lankideak

IBARRAN, 2021eko ekainaren 17an

Eneritz Maiz Etxarri Orendain

Ez zaio lanik falta Amelia Tiga-
nus (Galati, Errumania, 1985) ak-
tibista feministari. Amelia, histo-
ria de una lucha komiki liburua
aurkeztuz Espainiar estatuko
hainbat herritatik pasa ostean,
orain, Euskal Herrian ari da bere
liburua ezagutzera ematen. Eta
beste liburu bat irailean argitara-
tzea espero du.

Zortzi urterekin pornografia
kontsumitzen hasten direla hau-
rrak azpimarratu du, eta prosti-
tuzioa, beste edozein gaien mo-
duan, txikitatik jorratu beharre-
ko gaitzat du.

Nolatansortzen dazurebizi-
tzarekin komikibat egiteko
ideia?

Ez danire ideia izan. Proposatu
egin zidaten, eta inoiz ez zitzai-
dan burutik pasako komiki bat
egitea. Orain arte ez naiz izan ko-
mikiak irakurtzekoa, eta orain
konturatu naiz mundu bat dago-
ela komikigintzan. Duela bi urte
eta erdi Ciudad Realera egin
nuen bisitetako batean, Julio de
la Cruz lagunak egin zidan pro-
posamena, Serendipia argitale-
txekoeKkin batera. Ezustean ha-
rrapatu ninduen, eta nire lehen
erreakzioa ezezkoa izan zen.
Etahori?

Ideia indartsu baten moduan
ikusten zuten. Ez bakarrik nire
errelatoagatik, baizik eta nire in-
guruan osatu dudan diskurtso
politiko feministagatik, eta nire
hitzaldi guztietan esaten duda-
nagatik. Hori komiki batera era-
man nahi izan dute, beste bide
batzuetatik iristea zaila izango
zen jendearengana iristeko, hau
da, nerabe edo gazteengana eta
gizonezkoengana. Gizonezkoak
komikien kontsumitzaile han-
diak dira. Mugimendu feminis-
taren beraren mugak apurtu, eta
gazte eta gizonezkoengana iris-
teko aukerak tentatu ninduen.
Garrantzitsua da mugimendu
feministaz haragojoatea, etajen-
dearen iritzira iristea. Honetaz,
batik bat, duela hiru urte Salva-
dos programan ateratzean jabetu
nintzen. Nolako inpaktua izan
Zuen, eta prostituzioak zer daka-
rren pentsatzen jarri ere egin ez
zen jendearengana nolairitsi
nintzen.

Ideiaaldatuzenuen, beraz?

Bi hilabetera edo deitu nion Ju-
liori, eta ideia ona zela iruditzen
zitzaidala esan nion. Eta une ho-
rretatik bertatik lanean hasi gi-
nen. Hilabete askotako lana izan
da, baina izugarrizko zortea izan
dut lantalde txiki bezain handia-
rekin topo egin dudalako. Kon-
tuan izan dute lan honek nire-
gan izan zezakeen inpaktua.

«Badaga
ere eraba
/einbanc

AMELIA TIGANUS

AKTIBISTAFEMINISTA

‘Amelia, historia de unalucha'komikiliburua
argitaratu du Amelia Tiganus feminista eta
abolizionistak; batik bat, gazteengana eta
gizonezkoenganaiiritsi nahi du komikiarekin

Zeinlan taldeizan duzubada?
Testua nirea den arren, Alicia
Palmer gidoilaria izan dut albo-
an. Jada urte batzuk badarama-
tzat hitzaldiak-eta ematen, eta
egia esan ez zait zaila egin testua
idaztea, baina berak egin du zubi
lana; nire testuak eta Roberto
Garcia ilustratzailearen arteko
lana egin du. Lan ikusgarria egin
du Robertok, eta Alicia gai izan
da nire buru barnean nuen ideia
hori Robertori transmititzeko.
Honela atera dugu aurrera lan
hau. Niri asko kosta zait. Ez idaz-
tea, baizik eta irudiak ikustea.
Azpitestua irudiak dira, eta asko
esaten dute. Asko erasan didate,
eta momentu batzuetan gainez-
ka ere egiten zidan. Ezin nituen
irudiak ikusi, antsietatea sortzen
zidan eta mendira alde egin be-
har izaten nuen.
Gogoraekartzeagatik?

Nire buruabertan aurkitzea, eza-
gutzea, ikustea. Hain gazte ikusi
neure burua, eta biolentzia guzti
hori sufritzen sentitzea.
Bainabeharrezkoadazurea
bezalako bizitzak gizarteari
erakustea.

Bai. Jendeak galdetzen didane-
an ea nola sentitzen naizen lana
amaituta, ez da amaitu lana,

orain hasten da liburu honen
helburua. Feedback-ajasotzen
arigara, eta harrigarria da zenbat
gizonengana iritsi den, eta komi-
kiak nola iristen diren gizonen-
gana. Mundu guztiak esaten du
historia gogorra dela, eta iritsi
egin zaiela esaten digute. Komi-
kia formatu erraza egiten zaie ez-
tabaida edo gaia gertuko lagune-
kin edo familian hitz egiteko. Ez
da teoria liburu bat, baina badu
teoriatik, zeren bestela ezinez-

«Ezbaduzuezer
egiten,azkenbatean,
utzikeria horrekin
prostituzioan parte
hartzen ari zara»

koa litzateke arazoa non dagoen
ulertzea. Liburuaren azalak be-
rak erakusten du dualtasuna.
Nire aurpegia ikusten da, eta
atzean alde batera, argi gorriz,
prostituzio etxea ageri da. Gorria
ez da bakarrik prostituzio etxeen
koloreagatik, baizik eta, kolore
gorriak pizten du alarma egoera
bat, agresibitatea,... gorriak bes-
te emozio batzuk ere azaleratzen
ditu. Beste aldea guztiz ezberdi-
na da. Borroka feminista dago,
manifestazio feminista bat da.

i

ATARIA

-aia gizonezkoek
Kiak hartzeko.
otandaude?>

Zureborrokabiltzen duenli-
buruada?

Ez da nire borroka bakarrik. Ez
da borroka pertsonala. Mugi-
mendu feministaren barnean
eta muinean dagoen borroka da.
Kapitulu bakoitzerako Aliciak jo-
rratzen den gaiari lotutako teo-
rialarien aipu banajarri du, eta
bukaeran, XIX. mendean aitzin-
dari izan ziren eta borroka egin
zuten lau emakume abolizionis-
ten biografia osatu du. Jasota
gera dadin hau ez dela jaio nire-
kin, eta ez dela sortu orain. Urte
asko daramatza, eta oraingo be-
reizgarria da borroka feminista-
ren laugarren olatuan gaudela,
eta borroka hau internazionala
eta belaunaldiartekoa dela;
orain beste indar bat dugu eta
beste eragin bat.
Zerlortunahiko zenukelibu-
ruhonekin?

Liburuarekin eta egiten ditudan
hitzaldi guztiekin, ez dut soilik
lortu nahijendeak ikustea eta
ulertzea prostituzioa zeinen kal-
tegarria den. Eta ez bakarrik
prostituzio egoeran dagoen
emakumearentzat soilik, baizik
eta gizarte guztiarentzat. Gizarte
demokratiko batek eta balore fe-
ministekin bizi nahi duen gizar-
te batek, benetan, ezingo du lor-
tu hori; estatuaren partetik, ha-
marretik lau gizonek eskura
badituzte leku fisikoak, non ba-
bestu daitezkeen eta betiko gi-
zon berberek, planeta honetako
emakume pobreenak eta ahule-
nak despertsonalizatu eta mer-
kantilizatuko badituzte.
Salatubeharreko egoerada?

Ezdabakarrik salaketa egitea. Ez
da hau gertatzen ari dela esatea
edo hau onartzea. Abolizionis-
ten partetik proposamen klabe,
eta eskaera jakin eta zehatz ba-
tzuk ditugu. Giza eskubideekin
bat egiten dute, eta gure oinarri
eta etika feministarekin. Era be-
rean esperantzarako mezua
transmititu nahi dugu. Batez ere,
jende gazteari dagokionean, eta
gizonezkoek beraiek prostituzio-
aren atzean zer dagoen desku-
britzen dutenean, informatuak
daudenean, jada taldearen pre-
sioagatik ez dira uzten eramanak
izaten. Jada erabakitzeko mo-
duan daude, eta zein bandotan
dauden erabakitzeko gai dira.
Garrantzitsuadagizonezko
horienjokaera?

Hamarretik lau gizonek prosti-
tuzioa kontsumitzen badute,
seik ez dute kontsumitzen.
Gehiengoa izateaz aparte, 0So
garrantzitsua da kokatzea. Hau
da, errealitatea mahai gainean
jartzen dugunokin haserretzeari
utzi, eta benetan eragotzi eta za-
lantzanjarri ditzatela gizonezko-
ak leku txarrean uzten dituzten
gizonezko horiek. Efekturik ga-
rrantzitsuena hori izango da.
Emakumeok asko inplikatu
gara, borroka asko egin dugu eta
kolektiboki ahaldundu gara.
Bada garaia gizonezkoek ere era-
bakiak hartzeko. Zein bandotan
daude? Ez baduzu prostituzioa
kontsumitzen, baina ez baduzu
ezer egiten, azken batean, utzi-
keria horrekin parte hartzen ari
zara.

Argitaratu ahalizateko
crowdfunding-aegin duzue.
Hiru helburu jarri genituen, eta
astebete baten barruan hiru hel-
buruak bete genituen. Nahiz eta
ez jakin zer izango zen, jendeak
ni ezagutzearekin bakarrik kon-
fiantza izan du. Oso eskertzekoa
dajendearen erantzuna, eta ho-
rri esker argitaratu dugu komi-
kia. Leku askotatik ari zaizkigu
aleak eskatzen, udaletxe, liburu-
tegi edota eskoletatik. Gainera,
duela hiru bat aste, Emargi, nire
elkartetik, bilera batizan genuen
Emakundeko zuzendariarekin,
eta nire eta Alicia Palmer egilea-
ren eskubideak donazio bidez
eman dizkiegu, eta eskatu diegu
euskaraz argitaratu ahal izateko
laguntza eman diezagutela.
Emargiko nire kidea komikia
euskarara itzultzen aritu da, eta
argitaletxea prest dago euskaraz
argitaratzeko. Orain, Emakun-
dek laguntza ematea falta zaigu,
eta ea proiektuarekin bat egiten
duten. Euskaraz argitaratzeari
garrantzia ematen diogu, eta
baita honelako gai bat ama hiz-
kuntzan landu ahal izateari ere.

Udako programazioa
«duina eta askotarikoa»
izango da Villabonan

Ekainaren 19an hasi eta uztailaren 31ra arte 23 kultur

jarduera egingo dira Amasa-Villabonan, eta horrekin batera,

haur eta helduentzako aisialdi ekintzak ere antolatuko dira

JonMiranda Amasa-\Villabona

Pandemia egoeran pilaketak
saihesteko jai batzordeak Santio
jairik ez egitea erabaki du aurten-
goan ere. Beatriz Unzue alkatea-
ren ustetan, herritarrek hilabete-
otan ez dituzte kultura, aisialdia
eta kirola alde batera utzi nahi
izan. Horregatik, eta eskaintzari
segida emateko, udako progra-
mazio «duina eta askotarikoa»
prestatu dute udaletik. «Espero
dugu denok gozatzea eta guztiok
egoerak eskatzen duen arduraz

jokatzea», esan du Amasa-Villa-
bonako alkateak.

Antolatutako «kalitatezko»
programazioarekin bi helburu
bete nahi dituztela azpimarratu
du Unzuek: «<Ahal den neurrian
herritarrak herrian geratzea, eta
aldi berean, merkataritzaren eta
ostalaritzaren sektoreari lagun-
tzea, une zailean baitaude». Gus-
tu guztietarako eskaintza da pres-
tatu dutena, eta aurreratu dute-
nez, ia ekitaldi guztiak kalean
egingo dituzte.

Joxean Cubero kultura tekni-

kariak uztailaren 31rabitartean 23
ekitaldi egingo direla esan du:
«Lau dantza ikuskizun, hamar
kontzertu, bi haurrentzako film,
bi bertso ikuskizun eta arte esze-
nikoen inguruko bost proposa-
men izango dira».

Bere aldetik, Aitziber Murua ki-
rol, hezkuntza eta gazteria tekni-
kariak aisialdiko eskaintza azpi-
marratu du: «Herritarren beha-
rrak ase nahian antolatu dira,
besteak beste, helduentzat bin-
goa, haurrentzat pump track-a
etaur parkea».

UDA PROGRAMAZIOA AMASA-VILLABONAN

Ekainak 19, larunbata

berezia Amasako elizan.

Ekainak 20, igandea

19:00. GenEroadantza etamediazio
saioa Kimua dantza kolektiboaren
eskutik Errebote plazan.

Ekainak 25, ostirala

19:00. Frontonakale antzerkiaErre-
boteplazan.

Ekainak 27,igandea

19;00. Hiru hitzetandantza ikuski-
zunaErrebote plazan.

Uztailak 1, osteguna

19:00. Loatzo sokataldearen ema-
naldia Onddo plazan.

Uztailak 2, ostirala

19:00. Amalur plazan zinema kalean:

Uztailak 4, igandea

19:00.Errebote plazan Errimak bi
oinetandantzaikuskizuna.

Uztailak 8, osteguna

19:00.Errebote plazan Esne Beltza
eta Amak taldeek musika emanaldia
eskainiko dute.

Uztailak 9, ostirala

19:00. Amalur plazan Hodeimagoa.

Uztailak 11,igandea

19:00. Gazteikuskizuna Oinkarieta
Hikaren eskutik Errebote plazan.

Uztailak 14, asteazkena

19:00. Anakruxataldearen emanal-
diaOnddo plazan.

Uztailak 15, osteguna

19:00. Gari, Lontxo eta Joselontxo
pailazoak Amalur plazan.

Uztailak 16, ostirala

19:00.Errebote plazanIdoiamusi-
karia.

Uztailak 18, igandea

19:00. Kale gorriankale antzerkia
Errebote plazan.

Uztailak 22, osteguna

19:00. Gurea antzokian Degenerate
muchoantzerkia.

Uztailak 23, ostirala
19:00. Makulu Ken taldearenkon-
tzertuaErrebote plazan.

Uztailak 24, larunbata

22:00. Korrontzi eta Oinkariren
emanaldia Arroako plazan.

Uztailak 25, igandea

13:00. Gorka Hermosa eta Garikoitz
Mendizabal Txistulari plazan.
19:00.Bertsolariak Arroako plazan.

Uztailak 26, igandea

19:00. Txistulariplazan Thenowhe-
replanbikotearenkontzertua.

Uztailak 29, osteguna

19:00. DuplataldeaErrebote plazan.

Uztailak 30, ostirala

19:00. Amalur plazanzinemakalean:
Zikoinak.

Uztailak 31, larunbata

13:00.Eresargi Txikiabesbatzaren
emanaldia Gureaantzokian.

«Emakumeen
gaitegiaribeste
astindutxo bat
emateada
helburuas

AMAIA AGIRRE ARRASTOA
BERTSOLARIA

Imanol Artola ‘Felix’ Amasa

Etzi Amasako elizan, Orainmene-
ansaioberezian gaijartzaile beza-
la ariko da Amaia Agirre Arrastoa
(Amasa-Villabona, 1977).
19:00etan hasiko da emanaldia.
Zer da‘Orainmenean’ saioa?
Duela bizpahiru urte Lankuk
beka bat atera zuen eta Txakur
Gorria sormen kolektiboak iraba-
zi zuen. Horren ondorioz liburux-

ka bat kaleratu zuten emakume
bertsolarien genealogia bilduz;
izan ziren eta iritsi ez zaizkigun
zenbait emakumeren testigan-
tzak jasota daude liburuan eta iri-
tsi zaizkigun etajaso ditugun zen-
bait bertsoren bilduma bat da.
Ekimenak liburuxkarekin batera
bertso saioak antolatzea zuen oi-
narri. Espresuki okasiorako pres-
tatutako lamina mordo bat erabil-
tzen dugu saioa girotzeko.
Nondikjotzen duzuzukgaiak
jartzeko?

Liburuko testigantzak oinarri
hartuta, batzuetan audio bidez
edo besteetan testua irakurrita
jarduten dut. Batzuetan garai har-
tara eramaten ditut bertsolariak
eta beste batzuetan zubi lana egi-
ten dut, jendearen memorian
hazka egin eta emakume horiek
oroitzen ote dituzten galdetzen
diet. Emakumeen gaitegiari beste
astindutxo bat ematea da helbu-
rua. Ez da beste saioekin hausten
duen saio bat, ariketa ohiko xa-
marrakizaten dira.
Hirubertsolariizangodira.
Bai, bertsotan Amasa bertakoa
den Oihana Iguaran, Eli Pagola
hernaniarra eta Oihana Arana es-
koriatzarra ariko dira. Hainbeste
ibiltzen ez diren bertsolari gazte-
entzat plaza bat bermatzea ere
badu helburu bezala ekimenak.

Atarikideentzat bi sarrera ditugu

Antzerki tailerra
'La Fierecilla'

Ekainak 18,
19:00etan, Leidorren

Zozketetan parte hartzeko Osteguna 11:00ak arte: 943 65 56 95 edo www.ataria.eus

Inaki Artolak ez dujokatuko finala

Finala jokatzea «arrisku handia» hartzea litzatekeela azaldu du alegiarrak; jasotako
babesagatik «oso eskertuta» dagoela eta saiatuko dela berriro final batera iristen esan du

Erredakzioa Alegia

Jokin Altuna eta Befiat Rezusta-
ren artekoa izango da azkenean
igande honetako Banakako Pilo-
ta Txapelketako finala. Ifiaki Ar-
tolak esan du duen lesioarekin
«arrisku handia» hartzea litzate-
keela finala jokatzea eta «senda-
gilearekin eta enpresarekin bate-
ra» ez jokatzeko erabakia hartu
duela.

Azken egunetan jokatzeko gai
izango ez zenaren ideia zabaldu
da gehien, eta azkenean, horrela
gertatu da. Ifiaki Artolak berak
eman zuen jakitera berria atzo,
azken mediku probak egin oste-
an: «Lesioa ondo ari da osatzen,
baina ez dago erabat sendatuta.
Jokatuko banu, arrisku handia
legoke lesioak okerrera egin, eta
denbora luzez min hartuta egon
behar izateko». Erabakia «erra-
Za», baina, aldi berean «minga-
rria» izan dela esan zuen: «Ez

dira egun errazak izan, batez ere
aurrenekoak. Beti egiten duzu
amets final batjokatzearekin, eta
hori lortu eta ez da samurra izan
onartzea». Artolak esan zuenez,
itxaropena bazuten, eta horrega-
tik, «penaz» hartu dute erabakia:
«Ahal duguna egiten saiatu gara,

& &
Herriarteko txapelketan, Artolaribabesaeman Z|oten larunbatean, Alegian. EM.

osoondo egin ditugu gauzak,
baina, ezin izan da, ez da mirari-
rikegon».

Pilotari alegiarrak esan zue-
nez, «oso lasai» dago, «gauzak
ondo egin izanaren sentsazioa-
rekin». Lasaitasun sentsazio
horiizatea «ederra» dela esan

zuen, eta ez duela damurik. Hori
bai, argi utzi zuen lanean jarrai-
tuko duela «ahal den azkarren
itzultzeko».

Esker hitzak

Lasaitasun sentipenarekin bate-
ra, harrotasunarena ere baduela
esan zuen Baikoko aurrelariak:
«Ez dut finala jokatzeko aukera-
rik izango, baina badut barruan
halako harrotasun sentipen bat,
txapelketa ona egin baitut. Hori
hor geratuko da, eta ziur naiz bu-
ruzindartuta aterako naizela ho-
netatik».

Bestalde, Ifiaki Artolak azaldu
zuenez, «0so eskertuta» dago Ifii-
go Simon medikuarekin, ingu-
ruan, laguntzen izan duen talde-
arekin eta beste pilotari guztie-
kin, emandako babesagatik. Ildo
horretatik, azken egunetan jaso
duen babesa «ikaragarria» izan
delaazaldu zuen. «Sentipena dut
final bat galdu dudala, baina bes-

te alderdi batzuetatik galdu du-
danaren pareko edo gehiago jaso
dut. Egun gogorrakizan dira,
baina baita politak ere, jaso du-
dan babesagatik».

Medikuaren kontsultatik ate-
ratzean, honetatik ikasten ere
saiatuko dela gehitu zuen pilota-
ri alegiarrak, eta oraingo hone-
tan posible izan ez bada ere, la-
nean jarraituko duela beste final
batera heltzeko esan zuen: «Zaila
izan arren, saiatuko naiz berriro
final batera iristen».

Berfiat Rezustaren aurka joka-
tutako finalerdian lesionatu zen
alegiarra. Partida bukatu ahal
izan zuen, neurketa irabaziz eta
finalerako txartela lortuz. Ondo-
ren, ordea, Baikok azaldu zuen
Artola lesionatuta zegoela eta fi-
nalaren atzerapena eskatu zuela.
Azkenean, baina, ezin izan du
errekuperatu eta uko egin behar
izan dio Jokin Altunaren aurka-
ko partida jokatzeari.

«0Orainarte behintzat,
etxean gehiago sufritu dut»

JOKIN ALTUNAREN BOTILEROA

I. GarciaLanda Alegia

Oso gertutik biziko du Buruz Bu-
ruko Txapelketako finala Gorka
Altunak (Alegia, 1998). Lehengu-
suaduen Jokin Altunaren botile-
roa izaten ari da txapelketan, eta
igandean ere lagunduko dio Biz-
kaia frontoian.

Esperozenuen Jokin Altuna-
renbotileroaizatea?

Hasieran ezustekoa izan zen. Be-
rak komentatu zidanean orain
arteko botileroak, Ekaitz Sarale-
gik, ezingo zuela egon, eta niri
galdetu zidanean ea bere botile-
roa izan nahi nuen, sekulako ilu-
sioa egin zidan.

Nolabizitzen daeserlekutik
buruzburuko txapelketa?
Etxetik baino lasaiago eraman
izan dut. Kostatu egin zait aul-

kian eserita egotea, baina orain
arte behintzat etxean gehiago
sufritu dut. Ezkurdiaren kontra
Jokinek gehiago sufritu zuen,
eta hor tentsio uneak izan ziren,
baina bestela Zabaletaren aurka-
ko partidan segituan tarte han-
dia hartu zuen, eta horrek botile-
ro lanetan aritzeko beste lasaita-
sun bat ematen dizu.

Zer aholku ematen dizKkiozu?
Jokini aholku handirik eman be-
harrik ez dago. Aurretik beti hitz
egiten dugu, eta aurreko egune-
an frontoian ariketa batzuk egi-
ten ditu eta normalean hor hitz
egiten dugu. Baina ez dago se-
kreturik. Bakoitzak ederki eza-
gutzen du kontrarioa, eta nik
esaten diodana da edozein parti-
detan bere jokoa egiteko, ausarta
izateko eta, hortik aurrera, beste

ezer handirik ez. Oso azkarra da
horretan.

Berezzer eginbehar dubotile-
robatek?

Ni ez naiz espezialista, ez naiz
horrelako lanetan gehiegi ere
aritu. Une zailakiristen direnean
pixka bat lasaitzen saiatzen naiz.
Botileroak normalean pilotaria
ondo ezagutzen du, konfiantza
izaten dute elkarrengan, eta beti
saiatzen zara gauzak ahalik eta
garbien esaten.

Altunakberak azalduzuen,
pilotareninguruanbestelaere
askotan aritzen zaretela.
Jokin eta biok egunero hitz egi-
ten dugu, pilotaz eta bestelako
gaiez ere bai. Debutatu aurretik
ere bai. Pilotaz ordu pila bat hitz
egin dugu, eta horrek konfiantza
ematen dizu. Nik badakit Jokin

ATARIA

momentu bakoitzean nola senti-
tzen den, zer behar duen, eta ho-
rrek asko laguntzen du.
Pilotarekinzerloturaizan
duzu?

Geroz eta gutxiago. Pixka bat
ibiltzen gara, baina ez gara 0so
onak; horretan lehengusuarekin
alderatuta nahiko aldrebes atera
naiz. Beti pilota munduan sartu-
ta egon naiz, partidak ikusten ez
bada, tartekajokatzen. Kirola
egiteko etaizerdi eder batzuk bo-
tatzeko pilota da gehien gusta-
tzen zaidana.

Kalean ere oihartzunaizango
zuenzure egiteko berriak.
Beti nabaritzen da. Telebistan
ikusten zaituzte eta iruditzen

zaie beste pertsona bat zarela,
edo sekulako aditua zarela. Ta-
berna batean egiten dut lana eta
etortzen zaizkizun ia %70ak ho-
rretaz hitz egiten dizute. Zer mo-
duz dagoen Jokin edo nola ikus-
ten dudan finala galdetzen dute.
Artolak ez dufinalajokatuko.
Sekulako pena hartu nuen lesioa
zuela entzun nuenean. Ifiaki pi-
lotari handia eta pertsona ikara-
garria da; lan handia egin behar
izan du finalera iristeko. Ezagu-
tzen dugun guztiok badakigu
nolako pertsona den, eta zenbat
saiatu den honaino iristeko. Nik
uste dut aukera gehiago izango
dituela final bat jokatzeko.
Beiiat Rezustaizango daaur-
Karifinalean. Badaezpada
pentsatuko zenutennolajo-
Katuberaren aurka.

Beste finaletan segituan jakiten
da zeinen aurkajokatuko duzun,
eta asko aldatzen da pilotari ba-
ten edo beste baten aurkajokatu.
Ifaki aurrelaria da eta Befiat
atzelaria; bata eskuina, eta bes-
tea ezkerra. Sakean eta errestoan
aldatzen da nolajokatu, baina
Jokinek berean zentratu behar
du, bere jokoa egiten. Orain arte
bezala bere lana egiten badu, au-
kera handiak izango ditu txapela
eramateko.



www.ataria.eus-107.6 fm
OSTEGUNA, 2021eko ekainaren17a

| @TOLOSALDEAKIROL

| 07

Afizionatuen txirrindularitza
proba, larunbatean, eskualdean

Oriako Txirrindulari Eskolak antolatuta, XLIII. Jose Mari Anzaren Oroimenezko
lasterketa izango da jokoan, Tolosan hasi eta bukaera izango duena

Imanol GarciaLanda Tolosa

Iazko parentesiaren ondoren,
XLIII. Jose Mari Anzaren Oroi-
menezko txirrindularitza proba
egingo da Tolosaldean, Oriako
Txirrindulari Eskolak antolatu-
ta. Hasiera zein bukaera Tolosan
izango du. Gizonezkoen afizio-
natu mailako txirrindulariek
parte hartuko dute bertan eta
Abiatzen torneoko azkena izan-
go da. Proba larunbatean izango
da, eta16:00etan abiatuko da
San Frantzisko etorbidetik.
Ibilbideak 128 kilometro izan-
go ditu eta hiru aldiz igaroko da
Larraitz mendatetik. Tolosatik
abiatu ondoren Alegia aldera jo-
ango dira eta handik Ordiziara
joan eta Alegiara itzuli ondoren,
hiru itzuliko zirkuitu moduko
bat egingo dute, Alegia, Ordizia,
Zaldibia, Larraitz, Amezketa eta
berriro ere Alegia hartuko due-
na. Azken itzulian, Amezketatik

jaisterakoan, Altzora igoko dira
eta ondoren Txaramatik igaro
eta gero Tolosan amaituko da
proba. 19:00ak aldera espero
dute amaituko dela.

Aitor Aiertza Oriako Txirrin-
dulari Eskolako lehendakariak
azaldu duenez, «gure ustez ez da

AITORAIERTZA

ORIAKO ESKOLAKO LEHENDAKARIA
tropel handia iritsiko helmuga-
ra. Urtero ziztu bizian ibiltzen
dira eta Larraitz gogorra egiten
da lehia bizian zabiltzanean, ba-
tez ere hiru aldiz egiterakoan».
Gainera, Altzoko azken igoera
ere izango dela kontuan izanik,
lasterketa puskatu egingo dela
aurreikusi daiteke. «Talde txiki-

ren bat iritsi daiteke helmugara,
normalean horrelako lasterkete-
tan gertatzen den moduan», ze-
haztu du Aiertzak.

Unai Iribar ibartarra dago
Abiatzen torneoko sailkapena-
ren buru, baina ez da izango To-
losako proban. Izan ere, Espai-
niako Txapelketak izango dira
asteburuan eta bertan egongo da
Iribar. Hala ere, Abiatzen torneo-
ko bigarren sailkatua ere Espai-
niako Txapelketan izango de-
nez, Iribarrek eramango du tor-
neoaren sailkapen orokorra.
«Pena da Unai hemen ez izatea,
baina urtero gauza bera gerta-
tzen zaigu Espainiako Txapelke-
tarekin, San Joan inguruan anto-
latzen baitute, eta normalean
bat egiten dute bi probek egute-
gian», esan du Aiertzak.

DENBORALDI OSO ONA
Limousin-Oriakotaldea oso den-
boraldi ona izaten ari dela esan

du Aiertzak: «<Emaitza aldetik
zein txirrindularien mailaren al-
detik oso gustura gaude. Kadete
mailan eta jubeniletan hainbat
lasterketa irabazi ditugu». Kade-
te nesken taldeak lehen postua
lortu zuten aurreko asteburuan
Espainiako Kopan, Valladoliden
egindako proban. Arene Perez,
Oneka Sanchez, Ayala Serrano,
Irene Dravasa eta Garazi Bergara
izan ziren lehen postua lortu zu-
ten taldekideak.

Jubenil mailan Unai Zubeldia
maila handia erakusten ari da,
hainbat lasterketa irabaziz. Eus-
kal Herriko Torneoan bigarren
postuan doa sailkapen orokorre-
an eta Obanosen (Nafarroa) du
azken lasterketa. «Saiatuko gara
Unaik sailkapen orokorra irabaz
dezan», azaldu du Aiertzak. He-
mendik aurrera asteburu guztie-
tan lasterketak izango dituzte Li-
mousin-Oriako taldeko txirrin-
dulariek.

Paula De Juan atletak bere

Gipuzkoako errekorrahobetudu

Erredakzioa

Tolosa CF-ko Paula De Juan atle-
ta ordiziarrak absolutu mailako
Gipuzkoako errekorra hobetu du
400 metro hesietan, 1.00,03
markarekin. Aurreko marka ere
berea zen, eta oraingoan 22 ehu-
nenekoetan hobetu du. Klubetik
azaldu dutenez, aurreikusten
zuten errekorra eror zitekeela,
De Juan sasoi puntu onean bai-
tago. Aurten minutuko langatik
beherako marka lortu dezakeela
uste dute.

Aurreko igandean egin zuen
errekorra, Alakanteko La Nucia-
ko estadioan, emakumezkoen
Iberdrola Ligako finalean. Ber-
tan, Atletico San Sebastian talde-
arekin Tolosa CF-ko hiru atleta
lehiatu ziren. De Juanek bosga-
rren postua lortu zuen, maila
handiko lasterketa batean.

)NDO |

PaulaDe Juan, artxibokoirudibatean. ATARIA

Lehian izan zen beste atleta
batek, Izaro Perurenak Tolosa
CF-ko errekor berria egin zuen

3.000 metro

oztopoetan,
11.07,70eko denbora eginez. Au-
rrekoa 9 segundotan hobetu

zuen atleta tolosarrak. Marka ho-
rrekin seigarren izatea lortu
zuen.

Hirugarren atleta Maria Felisa
Okomo tolosarra izan zen. Beste
behin pisu jaurtiketan 13 metro-
tik gora ibili zen, 13,05 metrora
iritsiz. Laugarren postua lortu
zuen Okomok. Hori horrela, To-
losa CF-ko hiru atleten ekarpena
tarteko, Atletico San Sebastianek
laugarren postua lortu zuen
Iberdrola Ligan, azken 44 urtee-
tan lorturiko emaitzarik onena.

Bestalde, Ander Martinez de
Rituerto tolosarrak 20 urtez azpi-
ko Gipuzkoako errekorra egin du
pertikajauzian, 4,96 metroko
markarekin, Real Sociedad klu-
barekin lehiatuz pasa den igan-
dean Zaragozan. Martinez de Ri-
tuertok 17 urte ditu eta 20 urtez
azpiko estatuko urteko sailkape-
nean bigarren jarri da.

[zena emateko aukera
zabalik Berazubiko
pala txapelketan

TOLOSA 7 Tolosa CF-ko palistek
aurten ere antolatu dute Berazu-
bin pala txapelketa, 53.ena izan-
go dena. Uztaila eta abuztuan jo-
katuko da, eta gizonezkoen le-
hen eta bigarren mailen, zein
emakumezkoen lehiaketa egin-
go dira. Bikote bakoitzak 40
euro ordaindu behar ditu, eta
izen ematea 666 603 874 telefo-
no zenbakian edo tolosacfpala-
@gmail.com helbidean egin dai-
teke. Epea bihar bertan buka-
tzenda.

Triatloi Campusean
izen emateak zabalik
jarraitzen du

TOLOSA 7 Tolosaldea IKT talde-
ak antolatzen duen Triatloi
Campusean izena emateko au-
kerak zabalik jarraitzen du. Ber-
tan triatloiaren oinarriak landu-
ko dituzte: bizikleta gaineko abi-
leziak, ur jolasak, trantsizioak,
mendi irteera, triatloi txikiak...
Bost asteko txandatan antolatu
dute, ekainaren 28tik uztailaren
30era, bakoitzari hobekien mol-
datzen zaion formatuan izena
eman ahal izateko, hau da, aste
bat, bi, hiru... Ordutegia
09:00etatik 13:00etarada, eta 7
eta 13 urte arteko haurrentzat
zuzendutako egitasmoa da. Ize-
naemateak 55 euro balio ditu
aste solteko eta 95 euro bi asteko
txandak. Izena emateko
www.tolosaldeaikt.eus webgu-
nean Tri Campusari buruzko al-
bistean sartuta aurkituko den
formularioa betez egin daiteke.

Intxurrek deialdia

egin du datorren
denboraldirako

ALEGIA 7 Intxurre futbol taldeak
2021-2022 denboraldian taldean
jokatu nahi dutenek izena ema-
teko epeaireki du. 2013a edo le-
henago jaiotako edonork eman
dezake izena eta dagokion mai-
lako taldean jokatzeko aukera
izango du. Interesatuek intxu-
rrefutbola@gmail.com helbide-
raidatzi dezakete, formularioa
eskatu, ondoren bete eta bueltan
helbidera bidali. Bestalde, gizo-
nezkoen erregional lehen maila-
ko talderako entrenatzaile bila
ere badabil Intxurre taldea. Inte-
resatuta dagoen edo informazio
gehiago nahi duen orok, intxu-
rrefutbola-@gmail.com helbide-
raidatzi dezake eta informazioa
bidaliko zaio.

) AGENDA

Alegia. Irakurle taldearen saioa, kul-
tur etxean, 18:00etan: Annie Ernau-
xen Emakume batliburua.
Amasa-Villabona. Aiztondoko fe-
minista gazteak bilduko dituental-
deaosatzeko asanbladairekia, gaz-
tetxean,19:00etan.

Berrobi. Kulturaldia: Amelie eta xirri-
kituenjostunakipuinkontaketa
saioa, eskolako jolasleku txikian,
18:00etan.16:00etan, atzeko txoko-
ko esku pilota txapelketa.

Erakusketak |

Berrobi. Argazkilehiaketako argaz-
kien erakusketa, liburutegian.
Tolosa. Manu Urbietaren Amets
egarriz, oroimeneko portutik, ur
tantabat, 3 tabernan.

Zizurkil. Ez danire gorputzazure
begirada baizik erakusketa, Plazida
Otanoliburutegian.

(3 28KANALA

08:00.1,2, 3hemendaMiru!
11:30. Gaurkoan Tolosaldetik
11:00. Atelier (Ramon Albisu)
17:30. Gaurkoan Tolosaldetik
21:30. Gaurkoan Tolosaldetik
22:00. Pintxo Pote (Myriam Liza-
rralde)

09:00. Pasahitza. Magazina Asier
Imazek gidatuta.

16:00. Zebrabidea. Arrosa sareko
irratien artean eginiko arratsaldeko
magazina.

<FARMAZIAK
|Gaur

TOLOSA. Egunekoa. CeciliaBronte
Posada. Korreokalea, 20.
943676013

TOLOSA. Gauekoa. Lourdes Azpiroz
Galarza.Larramendikalea, 6.
943675118.

#Z, EGURALDIA

Gaur. Girokaxkarra.Egun

osoanzerua 0so hodeitsu

agertukodaetahodei
hauek euria ere utziko dute. Euria
egun 0soz egingo du, baina eguna-
renbigarrenzatian ekaitzak joeta
zaparrada gogorrak bota ditzake,
kazkabarra egitea etahaize bolada
gogorrakizateabaztertu gabe. Hai-
zeak ipar-mendebaldetik joko du
etatenperaturamaximoak asko jai-
tsikodira, 19-20 graduan joz goia.

99 Bihar.Giro ezegonkorrak ja-

.@ rraipenaizango du. Goizean
'Y '
nahiko girolasaiaizango da,

hodeiak eta ostarteak tartekatuko
direlarik. Arratsaldeanberrizere
bero-hodeiak garatuko diraeta
ekaitzetara joko du, unerenbatean
zaparrada gogorrenbatizan daite-
keelarik, txingorrabotatzeabazter-
tu gabe. Haizeak ipar-ekialdetik joko
duetatenperaturaigo egingo da,
23-24 graduanjoz goia.

TOLOSALDEKO ATARIAK €z dubere gain
hartzen egunkarian adierazitako esa-
nen etairitzien erantzukizunik.

Beatriz Egizabal aktore lasartearrak bakarrizketa saioa eskaini die
Tolosako Aitzol Udal Euskaltegiko A2 eta C1 mailako 30 ikasleri

Euskaraldiaz errietan

Josu Artutxa Doronsoro
Tolosa

kasturtea umorez amaitze-
ko, Beatriz Egizabal aktore-
aren bisitajaso dute Tolosa-
ko Aitzol Udal Euskaltegiko
A2 eta Clmailetako 30 ikas-
lek. Egizabalek, Euskaraldia ai-
tzakia hartuta, bakarrizketa
saioa eskaini die. «<Euskararen
inguruko hausnarketa propioa
egitea etorri naiz», esan zuen
atzo, saioa hasi baino lehen. «Zer
gertatu da Euskaraldiaren ondo-
ren? Gauza asko; besteak beste,
oraindik ez dugula rola ondo au-

Beatriz Egizabal aktorea, bakarrizketa saioa eskaintzen, atzo Aitzol euskaltegian. J0SU ARTUTXADORRONSORO

keratzen. Gaixotuta dugu hiz-
kuntza, etasendatu beharradau-
kagu», gaineratu zuen.

Besteak beste, Ahobizi eta Be-
larriprest banaren paperean ja-
rri, eta hainbat egoera antzeztu
zituen. «Errealitate batzuen adi-
bideak azaltzen saiatu naiz, ikas-
leek horien inguruan hausnartu
dezaten.

Batez ere, «saio entretenigarri
bat egitea» zen Egizabalen hasie-
rako helburua; gero, barreak eta
algarak izan ziren ikasleen arte-
an. «Oraindik ere, ikasten ari
dira, etaberaz, ulermenalantzen
saiatu naiz. Nik esandakoa uler-

tu badute, garaipena izan dena-
ren seinale. Bestetik, aipatutako
egoera ezberdin horietan, euren
burua islatuta ikustea nahi
nuen, ikasle bakoitzak bere bu-
ruaz barre egin zezan».

Behin Euskaraldiari buruz
hausnartu ondoren, saioaren bi-
garren zatian, errietak egiteko
euskarazko esamoldeak sortzen
irakatsi zien ikasleei Egizabalek.
«Horrelakoetan, gaztelerara jo-
tzeko ohitura handia dugu, bai-
naohiturak aldatzeko daude.
Beraz, errietak euskaraz egiteko
zenbait proposamen egin ditut»,
esan zuen saioa amaitzean.

ESTETIKA ZENTROA </

Tolosaldeko Ataria-k
bi pilotarien arteko final

handiaren jarraipena egingo du.

* lgandean partidaren
jarraipena webgunean.

+ Astelehenean egunkari
berezia banatuko du
harpidunen artean.




